
CONVENIO DE COLABORACIÓN ENTRE A CONSELLERÍA DE POLÍTICA SOCIAL E 
IGUALDADE E A ASOCIACIÓN DE PARAPLÉJICOS Y GRANDES MINUSVÁLIDOS DE 
GALICIA  (ASPAYM),  PARA  O  FINANCIAMENTO  DO  PROGRAMA  DE  ATENCIÓN 
DIRIXIDO  AO  COLECTIVO  DE  LESIONADOS  MEDULARES  E/OU  GRANDES 
DISCAPACITADOS  RESIDENTES  EN  GALICIA  E  ÁS  SÚAS  FAMILIAS  E  O 
MANTEMENTO DA ENTIDADE PARA O EXERCICIO 2026

MEMORIA XUSTIFICATIVA

A Comunidade Autónoma de Galicia ten atribuída a competencia exclusiva en materia 
de asistencia social, segundo o disposto no artigo 27.23 do Estatuto de autonomía de 
Galicia e a habilitación competencial outorgada ás Comunidades Autónomas polo artigo 
148.1.20 da Constitución española. En virtude desta regulación aprobouse a Lei 13/2008, 
do 3 de decembro, de servizos sociais de Galicia.

A Consellería de Política Social e Igualdade é o órgano superior da administración 
autonómica ao que lle corresponde as competencias en materia de servizos sociais, 
e  consecuentemente  a  atención  do  colectivo  de  persoas  con  discapacidade, 
conforme ao Decreto 139/2024, do 20 de maio, polo que se establece a estrutura 
orgánica da Consellería de Política Social e Igualdade.

A entidade ASPAYM, de natureza asociativa, figura inscrita no Rexistro de asociacións co 
número  2004/8064-1ª,  e  ten  como  un  dos  seus  fins  a  realización  de  actividades 
educativas,  culturais  e  de  apoio  dirixidas  ás  persoas  parapléxicas  e  discapacitadas 
físicas  gravemente  afectadas,  tendentes  á  normalización  e  integración  destas  na 
sociedade.

A entidade figura recoñecida e inscrita como entidade de iniciativa social no Rexistro de 
Entidades Prestadoras de Servizos Sociais co número E-194.

Actualmente faise preciso establecer medidas de apoio orientadas ao desenvolvemento 
do tecido  asociativo integrado polas  entidades  de  iniciativa  social  que  traballan na 
atención ás persoas parapléxicas e/ou grandes discapacitadas como consecuencia de 
lesións  medulares,  dado que  desenvolven  unha importante  labor  complementaria  á 
financiada a través dos recursos da administración pública.

Así mesmo, as actuacións obxecto dos programas subvencionados a través deste 
convenio,  recollidas  na  súa  cláusula  primeira;  a  súa  adecuación  ao  ámbito 
competencial da Consellería de Política Social e Igualdade  que asume o seu órgano 
de dirección, a Dirección Xeral de Persoas con Discapacidade, segundo o previsto no 
Decreto 42/2024, do 14 de abril  , polo que se establece a estrutura orgánica da 
Xunta de Galicia, no Decreto 49/2024, do 22 de abril, polo que se fixa a estrutura 
orgánica das consellerías da Xunta de Galicia, s e no Decreto 139/2024, do 20 de 
maio, polo que se establece a estrutura orgánica da Consellería de Política Social e 
Igualdade, que concretamente no seu artigo 21, prevé a competencia da Dirección 
Xeral de Persoas con Discapacidade para a proposta, o impulso, a elaboración das 
bases, e a tramitación dos procedementos de concesión e seguimento das axudas e 
subvencións a través da concesión directa ás entidades prestadoras de servizos 
sociais  no  ámbito  da  discapacidade;  e  as  específicas  necesidades  inherentes  ao 
colectivo ao que van dirixidas, considéranse razóns que acreditan o seu interese 
social.

Nos  orzamentos  xerais  da  Comunidade  Autónoma de  Galicia  para  o ano 2026 está 
prevista  unha  subvención  nominativa  a  favor  desta  entidade,  polo  que  para  a  súa 
instrumentación, conforme ao previsto no artigo 26.1 da Lei 9/2007, do 13 de xuño, de 
subvencións  de Galicia,  e  o  artigo  37.2  do Decreto 11/2009,  do 8  de xaneiro,  que  a 
desenvolve,  e  de acordo cos  obxectivos  citados,  resulta  conveniente a  sinatura  dun 
convenio de colaboración entre a Consellería de Política Social e Igualdade e ASPAYM 
para promover un programa de atención dirixido ao colectivo de lesionados medulares 
e/ou grandes discapacitados residentes en Galicia e ás súas familias.

O obxecto deste convenio é contribuír, por parte da Consellería de Política Social e 
Igualdade da Xunta de Galicia, ao financiamento do mantemento da entidade e das 
actividades  que  comporta  o  programa  que  ASPAYM  ten  previsto  desenvolver 
durante  o  ano  2026  dirixido  a  persoas  con  lesión  medular  e/ou  grandes 
discapacidades residentes  en Galicia  e ás súas familias e que a continuación se 
detallan:

a) Servizo de información, orientación e asesoramento: levarase a cabo por medio 
dunha traballadora social e dun/dunha administrativo/a. O seu principal obxectivo é 
asesorar a todas aquelas persoas con lesión medular ou con grandes discapacidades 
físicas  que  soliciten  información  sobre  cuestións  relacionadas  coa  súa 
discapacidade,  así  como aos seus familiares  e  achegados.  As  consultas  poderán 
efectuarse  telefonicamente,  por  correo  electrónico,  por  correo  postal, 
directamente na oficina ou concertando coa entidade unha visita domiciliaria. 

En todas as visitas domiciliarias que se realicen ou nas atencións presenciais no 
local da entidade, pediráselles ás persoas usuarias que respondan a unha serie de 
cuestións, para deste xeito poder manter unha recollida de datos para coñecer a 
situación e as necesidades do maior número posible de persoas con lesión medular 
na nosa comunidade. En base á situación e ás necesidades detectadas en cada caso, 
a traballadora social remitirá información e suxestións, segundo o caso, sobre como 
poder solucionar os seus problemas concretos, e estableceranse as actuacións de 
orientación e asesoramento a levar a cabo en cada caso concreto. Durante estes 
contactos  tamén  se  ofrecerá  información  sobre  a  asociación  e  os  servizos  e 
programas que desenvolve, para unha maior difusión dos mesmos.

Ao tratamento destes datos seralle de aplicación a normativa sobre protección de 
datos de carácter persoal (Ley Orgánica 3/2018, de 5 de diciembre, de Protección de 
Datos  Personales  y  garantía  de  los  derechos  digitales   e  o  Reglamento  (UE) 
2016/679  relativo  a  la  protección  de  las  personas  físicas  en  lo  que  respecta  al 
tratamiento de datos personales y a la libre circulación de estos datos). A entidade 
será responsable do tratamento dos datos e deberá axustarse ao cumprimento da 
normativa  estando  obrigada  a  informar  ás  persoas  atendidas  e  a  protexer  a 
información e recadar os consentimentos que sexan oportunos.

b) Servizo de transporte adaptado: está destinado a asistir a todas aquelas persoas 
que,  pola  súa  condición  de  persoa  con  lesión  medular  ou  cunha  grande 
discapacidade  que  teña  recoñecida  unha  mobilidade  reducida,  precise  dun 
transporte  adaptado  para  desprazarse  e,  particularmente,  sempre  e  cando  non 
estean cubertos por outras vías.

O servizo estará xestionado e será prestado directamente dende a entidade e o 
servizo  estará  operativo  durante  todo  o  ano.  Atenderanse  todas  as  solicitudes 
recibidas ata cubrir por completo a totalidade da partida orzamentaria destinada a 
este servizo.

c)  Servizo  de  apoio  psicosocial  á  persoa  que  sufriu  unha  lesión  medular 
recentemente:  desenvólvese  durante  dúas  fases  ou  etapas  importantes  para  a 
persoa  con  lesión  medular  e  para  as  súas  familias  e/ou  persoas  achegadas:  o 
período  hospitalario  (a  través  de  entrevistas  concertadas)  e  o  período  post-
hospitalario (ao seu regreso ao domicilio).

d) Servizo de rehabilitación integral: trátase dun servizo totalmente personalizado 
proporcionado por un fisioterapeuta. É totalmente personalizado para a atención 
do  colectivo  de  lesionados  medulares  e  de  integración  a  outro  tipo  de 
discapacidades, con prioridade ás físicas.

Daráselle  unha  especial  atención  á  muller  embarazada  que  teña  unha  lesión 
medular  e/ou  grande  discapacidade  e  ás  súas  familias,  en  cumprimento  da  Lei 
5/2010, do 23 de xuño, polo que se establece e regula unha rede de apoio á muller 
embarazada.

No deseño e no desenvolvemento das actividades que se van subvencionar a través 
deste  convenio  incorporarase  de  xeito  transversal  o  principio  de  igualdade  de 
oportunidades entre mulleres e homes e terase en conta a perspectiva de xénero 
no seu deseño e execución.

Para  o  cumprimento  da  finalidade  prevista  na  cláusula  primeira  deste  convenio,  a 
Consellería  de  Política  Social  e  Igualdade  aportará  no  ano  2026 a  cantidade  de 
cincuenta e cinco mil cento corenta e dous euros (55.142,00 €), que serán imputados 
á aplicación orzamentaria 08.04.312E.481.28.

A  dita  cantidade  destinarase  a  cubrir  os  gastos  de  persoal  e  os  gastos  correntes 
necesarios para o mantemento da entidade e para o desenvolvemento das actuacións 
recollidas na cláusula primeira do convenio.

Na cláusula sétima do convenio prevese un anticipo de pagamento do 80% do importe 
da subvención, coa finalidade de que a entidade beneficiaria dispoña desde o inicio do 
exercicio  económico  da  liquidez  suficiente  para  facer  fronte  ás  obrigas  económicas 
derivadas  da  execución  deste  convenio.  Isto  ven  motivado  porque  ao  tratarse  de 
entidades sen ánimo de lucro, unha parte importante do seu financiamento procede das 
administracións públicas, e non contan coa liquidez suficiente ao inicio do exercicio para 
o  desenvolvemento  dos  programas  e  actuacións  que  desenvolven  para  atender  as 
persoas con discapacidade, o que implica ter que acudir a liñas de crédito con entidades 
bancarias mentres non perciben o pagamento da subvención concedida, co sobrecusto 
que iso implica.

Así  mesmo,  conforme  aos  antecedentes  neste  centro  directivo,  as  subvencións 
concedidas  en  exercicios  anteriores  a  esta  entidade  están  sendo  correctamente 
xustificadas en tempo e forma.

En consecuencia,  e dado que as ditas condicións de pagamento exceden dos  límites 
previstos no artigo 63.1. un do Decreto 11/2009, do 8 de xaneiro, polo que se aproba o  

3

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

co
nd

ic
ió

n 
de

 c
op

ia
 e

 s
er

án
 v

er
ifi

ca
bl

es
 a

 tr
av

és
 d

es
te

 c
ód

ig
o.

C
VE

: h
5H

ap
H

C
1B

JQ
1 

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=h5HapHC1BJQ1


regulamento da Lei 9/2007, do 13 de xuño, de subvencións de Galicia, e conforme ao 
previsto no artigo 63.3 da dita norma para a tramitación deste expediente de gasto será 
precisa autorización do Consello da Xunta.

Asinado dixitalmente en Santiago de Compostela

A directora xeral de Persoas con Discapacidade

Begoña Abeijón Fernández

